
 BASES DAS AXUDAS PARA PALIAR A FENDA DIXITAL DE PERSOAS SOCIAS DA SGAE 
 
 Con carácter excepcional, a Fundación SGAE, co fin de contribuír a reducir a fenda dixital 
mediante o desenvolvemento das competencias dixitais das persoas socias da SGAE que non as 
posúan ou facilitando o acceso a ferramentas informáticas a aqueles que, mesmo que as teñan, 
non dispoñan de medios económicos para accederen a equipos informáticos ou programas 
informáticos especializados para a súa creación autoral, convoca as presentes axudas para paliar 
a fenda dixital das persoas socias da SGAE. 
 
I.- PERSOAS BENEFICIARIAS 

Poderán optar a estas axudas todos as persoas socias da SGAE que sexan autores/as e que 

cumpran cos seguintes requisitos: 

- Que teñan uns ingresos por dereitos de autor de polo menos 1.000 euros acumulados nos 

últimos tres anos. 

- Que non dispoñan de ingresos propios que superen o salario mínimo interprofesional anual 

que se fixa para este exercicio 2023 en 15.120 € brutos. 

II.- CARACTERÍSTICAS DA AXUDA 

Poderán solicitarse axudas para calquera das seguintes opcións: 

• Compra de material informático (ordenadores, tabletas, impresoras, teléfonos móbiles). 

O importe máximo da axuda para a compra destes equipos será de 1.500 € 

• Compra de software profesional para a creación de obras. O importe máximo da axuda 

para a compra de software será de 1.000 € 

• Pagamento de matrículas en cursos de formación en competencias dixitais. O importe 

máximo da axuda para a matrícula será de 500 € 

Cada solicitante poderá solicitar axuda para unha ou varias das opcións anteriormente 

indicadas, pero o importe total máximo que poderá percibir un mesmo beneficiario polo 

conxunto total de opcións será de 1.500 €. 

A FUNDACIÓN SGAE fará efectiva a axuda mediante a compra de equipos informáticos ou 

software a través dos seus propios provedores. No caso dos cursos, aboaralle directamente a 

matrícula das persoas socias que resultaren beneficiarias á entidade que imparta a formación. 

En ningún caso, o pagamento da axuda se lle realizará directamente ás persoas socias 

beneficiarias da axuda.  

III.-REQUISITOS FORMAIS PARA A PRESENTACIÓN DA SOLICITUDE 

Documentación que debe presentar para a solicitude: 

a. Formulario de solicitude (para as que optaren polo envío postal da solicitude, achégase o 

modelo que se debe cubrir no Anexo 1 destas bases). 

b. Copia do NIF, NIE ou documento de identidade correspondente. 

c. Declaración do IRPF de 2022 ou documentación correspondente se ten residencia fiscal fóra 

de España ou certificado negativo de Facenda. 

d. Curriculum Vitae da persoa socia que solicite a axuda. 

e. Descrición do proxecto (a información sobre o curso, equipos informáticos e/ou software 

para o que se solicita axuda debe ser o máis detallada posible). 

f. Orzamento do custo do curso, equipo informático e/ou software para o que se solicita 

axuda. 

g. Declaración xurada da persoa solicitante e autorización para o tratamento dos seus datos 

persoais segundo o modelo que se achega a estas bases como anexo 2. É obrigatoria a 

presentación desta declaración debidamente cuberta e asinada. 

No caso de que a persoa solicitante non estea independizada nin sexa economicamente 

independente, estará obrigada a declarar os ingresos brutos totais da unidade familiar. No 

caso de que a persoa solicitante estea independizada e sexa economicamente independente 

pero, mesmo así, desexe que os ingresos da unidade familiar sexan valorados para os efectos 

da concesión da axuda, poderá declaralos no modelo do anexo 2. En ambos os casos, deberá 

achegar copia do libro de familia ou certificado do Rexistro Civil e certificado de 

empadroamento. Para os efectos desta axuda, entenderase como unidade familiar a 

integrada pola persoa socia, a súa parella (calquera que sexa a situación de formalización da 

unión), os/as fillos/as menores que convivan con eles e os pais da persoa socia ou da súa 

parella que convivan con eles. 

h. No caso de que o colexiado teña algunha discapacidade e desexe que se teña en conta á 

hora de valorar a concesión da axuda, deberá acreditalo coa resolución do seu 

recoñecemento.  

i. No caso de estar a cargo, dentro da unidade familiar, dunha persoa con discapacidade ou 

con enfermidade grave que a inhabilite para se valer por si mesma e desexe que se teña en 

conta esta circunstancia á hora de valorar a concesión da axuda, deberá acreditalo ben coa 

resolución de recoñecemento de discapacidade, ou ben cun certificado médico. Así mesmo, 

deberá achegar copia do libro de familia ou certificado do Rexistro Civil que acredite o 

vencello familiar e certificado de empadroamento que acredite a convivencia. 

 

Forma de presentación: 

O formulario de solicitude estará dispoñible na páxina web da Fundación SGAE 

www.fundacionsgae.org onde tamén se poderá achegar a documentación que deba acompañar 

de acordo con estas bases.  

Así mesmo, admítese a presentación da solicitude (segundo o modelo do anexo 1 destas bases) 

acompañada da documentación requirida nestas bases, mediante correo postal dirixido ao 

domicilio social da FUNDACIÓN SGAE, facendo constar no sobre a seguinte lenda e enderezo. 

“AYUDA BRECHA DIGITAL” 
FUNDACIÓN SGAE 
c/ Bárbara de Braganza n.º 7 
28004 Madrid 
 

A Fundación SGAE acusará recibo de todas as solicitudes e comunicaralle, a quen non presente 

toda a documentación requirida, os documentos que faltaren. As solicitudes que non acheguen 

a documentación solicitada nestas Bases terán un prazo máximo de quince días naturais para a 

súa emenda desde a correspondente notificación. De non efectuar a devandita emenda neste 

prazo, a solicitude considerarase desistida e será automaticamente desestimada. 

 

http://www.fundacionsgae.org/

Prazo de presentación: 

O prazo de presentación de solicitudes comezará o 22 de decembro de 2023 e permanecerá 

aberto ata o 16 de febreiro de 2024. As solicitudes recibidas fóra de prazo serán rexeitadas. 

IV.- XUSTIFICACIÓN DA AXUDA 
 
As persoas socias que solicitaren axuda para matricularse nun curso de formación en 
competencias dixitais e sexan beneficiarios da axuda deberán, en todo caso, ao finalizar o curso, 
achegarlle á FUNDACIÓN SGAE un certificado de superación deste. No caso de non o facer, 
deberán devolverlle o importe da matrícula á FUNDACIÓN SGAE e, de non facelo, non poderán 
solicitarlle á FUNDACIÓN SGAE ningunha outra axuda, de ningún tipo ou natureza, durante os 
seguintes catro anos.  
 
Así mesmo, no caso de que se puxese de manifesto que algunha documentación ou información 
facilitada pola persoa socia para solicitar esta axuda, unha vez concedida esta e adquiridos os 
equipos ou licenzas de software por parte da FUNDACIÓN SGAE, non fose veraz, a persoa socia 
deberá reembolsarlle á FUNDACIÓN SGAE o importe da axuda. De non facelo, non poderá 
solicitarlle á FUNDACIÓN SGAE ningunha outra axuda, de calquera tipo ou natureza, durante os 
catro anos seguintes. 
 
V.- CRITERIOS QUE SE TERÁN EN CONTA PARA A SELECCIÓN DAS PERSOAS BENEFICIARIAS 
 
A FUNDACIÓN SGAE conta cun orzamento total para esta axuda de 150.000 € 
 
Para a selección dos beneficiarios, a FUNDACIÓN SGAE terá en conta os seguintes criterios: 
 

• Terán prioridade, en primeiro lugar, aqueles socios maiores de 65 anos, seguidos dos 
que teñan entre 18 e 25 anos. 

• Terán prioridade aquelas persoas socias con menos recursos económicos. 

• Terase en conta se a persoa socia padece algunha discapacidade ou a padece algún dos 
membros da súa unidade familiar. 

• Actuarase tendo en conta os principios de igualdade e paridade entre home e muller. 
 

 

Para máis información pode contactar connosco por correo electrónico no enderezo 

ayudas@fundacionsgae.org ou chamando aos teléfonos 91 503 38 79 ou 91 503 38 28 en 

horario de oficina. 

 

 

mailto:ayudas@fundacionsgae.org

